
საქმე 3/78-18

საქართველოს სახელით

27.06.2018 წ. ქ. მცხეთა

შესავალი ნაწილი

მცხეთის რაიონული სასამართლოს ადმინისტრაციულ საქმეთა

კოლეგია

მოსამართლე კობა გოცირიძე

სხდომის მდივნები; ბელა ოჩიაური, დიანა რთველიაშვილი

მოსარჩელე - გ-------------–---–-

მოპასუხე - საქართველოს იუსტიციის სამინისტროს საჯარო რეესტრის

ეროვნული სააგენტო.

წარმომადგენელი - შ-----------------–---–-

დავის საგანი: ინდივიდუალური ადმინისტრაციულ-სამართლებრივი

აქტების ბათილად ცნობა, ახალი ადმინისტრაციულ-სამართლებრივი აქტის

გამოცემის დავალება

აღწერილობითი ნაწილი:

1. სასარჩელო მოთხოვნა:

1.1. ბათილად იქნეს ცნობილი საჯარო რეესტრის ეროვნული სააგენტოს 2018

წლის 13 თებერვლის №--------------- გადაწყვეტილება რეგისტრაციაზე უარის

თქმის შესახებ.

1.2. ბათილად იქნეს ცნობილი საჯარო რეესტრის ეროვნული სააგენტოს 2018

წლის 05 მარტის №------ გადაწყვეტილება ადმინისტრაციული საჩივრის

დაკმაყოფილებაზე უარის თქმის შესახებ.

1.3. დაევალოს საჯარო რეესტრის ეროვნული სააგენტოს ქონების

რეგისტრაციის დეპარტამენტის ცენტრალიზებული რეგისტრაციის სამსახურს

ახალი ადმინისტრაციულ-სამართლებრივი აქტის გამოცემა გ-------------–---–-ს

სახელით წარდგენილი 2018 წლის 06 თებერვლის #------------ განაცხადის

საფუძველზე სასოფლო-სამეურნეო დანიშნულების მიწის ნაკვეთის

რეგისტრაციის თაობაზე. (იხ. 2018 წლის 05 ივნისის სასამართლო სხდომის

ოქმი)

2. მოპასუხის პოზიცია:

2.1. მოპასუხე წარმოდგენილ წერილობით შესაგებელში განმარტავს, რომ

გასაჩივრებული აქტები გამოცემულია კანონის მოთხოვნათა სრული დაცვით

და არ არსებობს მათი ბათილად ცნობის საფუძველი. (იხ. შესაგებელი)

3. დადგენილი ფაქტობრივი გარემოებები:

3.1. 2018 წლის 6 თებერვალს გ-------------–---–მა №------------ სარეგისტრაციო

განცხადებით მიმართა საჯარო რეესტრის ეროვნული სააგენტოს ქონების

რეგისტრაციის დეპარტამენტის ცენტრალიზებული რეგისტრაციის სამსახურს

და სახელმწიფო პროექტის ფარგლებში მოითხოვა მცხეთის რაიონში, სოფელ

მუხათწყაროში მდებარე 600 კვ.მ ფართობის მქონე უძრავ ნივთზე საკუთრების

უფლების რეგისტრაცია. დაინტერესებულმა პირმა მიუთითა №882016482365

სარეგისტრაციო განცხადებაზე, სადაც დართული იყო საკადასტრო აზომვითი

ნახაზი, შესაბამისი ქაღალდის და ელექტრონული ვერსიებით, საქართველოს

სსრ სახალხო განათლების სამინისტროს მებაღეობის ამხანაგობის გამგეობის

1988 წლის 10 დეკემბრის №1/50 წერილი ვ--------------------- გადახდის ქვითარი,

სამკვიდრო მოწმობა №120547623, ი------------–------------------------------------–-–---–ის

ნოტარიულად დამოწმებული განცხადება, მათი პირადობის

დამადასტურებელი მოწმობების ასლებით და დაინტერესებული პირის

პირადობის დამადასტურებელი დოკუმენტის ასლი.

3.2. 2018 წლის 13 თებერვალს ქონების რეგისტრაციის დეპარტამენტის

ცენტრალიზებული რეგისტრაციის სამსახურმა მიიღო რეგისტრაციაზე უარის

თქმის შესახებ №--------------- გადაწყვეტილება, ვინაიდან ანალოგიური

მოთხოვნით ცენტრალიზებული რეგისტრაციის სამსახურში წარდგენილი იყო

№882016482365 სარეგისტრაციო განცხადება, რომელზეც მიღებულ იქნა

რეგისტრაციაზე უარის თქმის შესახებ №882016482365-22 (06.03.2017)

გადაწყვეტილება, ამასთან №------------ განცხადებაზე არ ყოფილა წარდგენილი

ახლად აღმოჩენილი ან ახლად გამოვლენილი გარემოებების

დამადასტურებელი დოკუმენტაცია/ინფორმაცია, რომელიც განაპირობებდა

უფრო ხელსაყრელი ინდივიდუალური ადმინისტრაციულ-სამართლებრივი

აქტის გამოცემას.

3.3. 2018 წლის 13 თებერვალის გადაწყვეტილება №99045/17

ადმინისტრაციული საჩივრით გაასაჩივრა გ-------------–---–მა და მოითხოვა

საკუთრების უფლების რეგისტრაცია წარმოდგენილი დოკუმენტაციის

საფუძველზე. დაინტერესებულმა პირმა უფლების დამადასტურებელ

დოკუმენტად წარადგინა საქართველოს სსრ სახალხო განათლების სმინისტროს

მებაღეობის ამხანაგობის გამგეობის 1988 წლის 10 დეკემბრის№1/50 წერილი ვ-

-------------------- გადახდის ქვითარი, სამკვიდრო მოწმობა№120547623 და ი--------

----–------------------------------------–-–---–ის ნოტარიულად დამოწმებული განცხადება.

საქართველოს სსრ სახალხო განათლების სამინისტროს მებაღეობის

ამხანაგობის გამგეობის 1988 წლის 10 დეკემბრის №1/50 წერილის თანახმად,

მებაღეობის ამხანაგობის გამგეობა მიმართავდა მის წევრ - ვ.მ-------------- რათა

მას გადაეხადა მებაღეობის ამხანაგობის დარჩენილი შესატანი თანხა - 500

მანეთის ოდენობით, გადახდის ქვითრის (შემოსავლის ორდერი№55) თანახმად

კი, ვი-–------------------–----------------ადაიხადა 1000 მანეთი. ნოტარიუს ნ----------ის

მიერ 2012 წლის 28 მაისს დამოწმებული №120547623 სამკვიდრო მოწმობის

თანახმად, გ-------------–---–- არის მამკვიდრებლის - ვ--–----------------ს პირველი

რიგის მემკვიდრე - შვილი და მან სრულად მიიღო სამკვიდრო - აქტივებით და

პასივებით. ნოტარიუს მ-----–-------–---–-- მიერ 2010 წლის 2 ივლისს

დამოწმებული №100652595 განცხადების თანახმად, ი------------–-------------------------

--------–-–---–ი ადასტურებენ, რომ ვ--–------------------რის განათლების სამინისტროს

მებაღეობის ამხანაგობის წევრი და ფლობს №440 მიწის ნაკვეთს

მუხათწყაროში. ქონების რეგისტრაციის დეპარტამენტის ცენტრალიზებული

რეგისტრაციის სამსახურმა მიიღო სარეგისტრაციო წარმოების მიმდინარეობის

შესახებ №882016482365-19 (21.12.2016) გადაწყვეტილება, განცხადებაზე

წარდგენილი და სსიპ საჯარო რეესტრის ეროვნული სააგენტოს მიერ

მოძიებული დოკუმენტაცია 2016 წლის 21 დეკემბრის №337593 მიმართვით

განმეორებით გადაუგზავნა მცხეთის მუნიციპალიტეტის თვითნებურად

დაკავებულ მიწაზე საკუთრების უფლების აღიარების კომისიას და

დაინტერესებულ პირს აცნობა, რომ სარეგისტრაციო მოთხოვნასთან

დაკავშირებით გადაწყვეტილება მიიღებოდა აღნიშნულ წერილზე პასუხის

მიღებისთანავე. საჯარო რეესტრის ეროვნულ სააგენტოს 2016 წლის 21

დეკემბრის №337593 მიმართვის პასუხად, მცხეთის მუნიციპალიტეტის

გამგეობის 2017 წლის 27 თებერვლის №05/1/2976 წერილით გადმოეგზავნა

მცხეთის მუნიციპალიტეტში საკუთრების უფლების აღიარების კომისიის 2017

წლის 18 იანვრის №47 გადაწყვეტილება, გ-------------–---–-სთვის მცხეთის

რაიონის სოფელ მუხათწყაროში მდებარე 600 კვ.მ ფართობის მიწის ნაკვეთზე

საკუთრების უფლების აღიარებაზე უარის თქმის შესახებ, რის საფუძველზეც

მარეგისტრირებელმა ორგანომ მიიღო რეგისტრაციაზე უარის თქმის შესახებ

№882016482365-22 (06.03.2017) გადაწყვეტილება.

3.4. ვინაიდან №------------ სარეგისტრაციო განცხადებაზე თანდართული

დოკუმენტაციით არ იცვლებოდა ის ფაქტობრივი ან სამართლებრივი

მდგომარეობა, რომელიც საფუძვლად დაედო №882016482365-22 (06.03.2017)

გადაწყვეტილების მიღებას და ასევე არ არსებობს ახლად აღმოჩენილი ან

ახლად გამოვლენილი გარემოებანი, რომლებიც განაპირობებს

დაინტერესებული პირისათვის უფრო ხელსაყრელი ინდივიდუალური

ადმინისტრაციულ-სამართლებრივი აქტის გამოცემას, მარეგისტრირებელი

ორგანოს საჯარო რეესტრმა მიიჩნია რომ მის მიერ მიღებული რეგისტრაციაზე

უარის თქმის შესახებ№--------------- (13.02.2018) გადაწყვეტილება იყო კანონიერი

თანახმად საქართველოს ზოგადი ადმინისტრაციული კოდქსის 102-ე მუხლის

პირველი პუნქტის შესაბამისად.

3.5. მოსარჩელის მიერ 2018 წლის 13 თებერვლის №---------------

გადაწყვეტილება რეგისტრაციაზე უარის თქმის შესახებ საჩივრით

გასაჩივრებული იქნა ზემდგომი ადმინისტრაციულ ორგანოში, ხოლო საჯარო

რეესტრის ეროვნული სააგენტოს 2018 წლის 05 მარტის №------

გადაწყვეტილებით მას ადმინისტრაციული საჩივრის დაკმაყოფილებაზე

ეთქვა უარი.

სასამართლო ეყრდნობა შემდეგ მტკიცებულებებს;

იხ. სარჩელი და ადმინისტრაციული წარმოების მასალები.

სამოტივაციო ნაწილი

4. შემაჯამებელი სასამართლო დასკვნა:

საქმეში არსებული მასალების გაცნობის, მხარეთა ახსნა-განმარტებების

მოსმენის, სარჩელის ფაქტობრივი და სამართლებრივი საფუძვლიანობის

შემოწმების და საქმეში არსებულ მტკიცებულებათა სამართლებრივი

შეფასების შედეგად, სასამართლო მივიდა იმ დასკვნამდე, რომ სარჩელი

უნდა დაკმაყოფილდეს ნაწილობრივ.

5. კანონები, რომლებითაც სასამართლომ იხელმძღვანელა

საქართველოს მთავრობის 2016 წლის 28 ივლისის #376 დადგენილებით

ფიზიკური და კერძო სამართლის იურიდიული პირების მფლობელობაში

(სარგებლობაში) არსებულ მიწის ნაკვეთებზე საკუთრების უფლების

აღიარების წესისა და საკუთრების უფლების მოწმობის ფორმის დამტკიცების

შესახებ” ;,ფიზიკური და კერძო სამართლის იურიდიული პირების

მფლობელობაში (სარგებლობაში) არსებულ მიწის ნაკვეთებზე საკუთრების

უფლების აღიარების შესახებ" საქართველოს კანონი;,,საჯარო რეესტრის

შესახებ" საქართველოს კანონი;საქართველოს იუსტიციის მინისტრის 2010

წლის 15 იანვრის №4 ბრძანებით დამტკიცებული ,,საჯარო რეესტრის შესახებ

ინსტრუქცია”;საქართველოს ზოგადი ადმინისტრაციული კოდექსი;

საქართველოს ადმინისტრაციული საპროცესო კოდექსი.

6. სამართლებრივი შეფასება

6.1. საქართველოს ადმინისტრაციული საპროცესო კოდექსის 22-ე მუხლის

პირველი ნაწილის თანახმად, სარჩელი შეიძლება აღიძრას ადმინისტრაციულ-

სამართლებრივი აქტის ბათილად ცნობის მოთხოვნით. საქართველოს ზოგადი

ადმინისტრაციული კოდექსის მე-2 მუხლის პირველი ნაწილის ,,დ” პუნქტის

თანახმად, ინდივიდუალური ადმინისტრაციულ-სამართლებრივ აქტად

ჩაითვლება ადმინისტრაციული ორგანოს მიერ ადმინისტრაციული

კანონმდებლობის საფუძველზე გამოცემული სამართლებრივი აქტი, რომელიც

აწესებს, ცვლის, წყვეტს ან ადასტურებს პირის ან პირთა შეზღუდული წრის

უფლებებსა და მოვალეობებს, ინდივიდუალურ ადმინისტრაციულ-

სამართლებრივ აქტად ჩაითვლება აგრეთვე ადმინისტრაციული ორგანოს მიერ

მიღებული გადაწყვეტილება მის უფლებამოსილებას მიკუთვნებული საკითხის

დაკმაყოფილებაზე განმცხადებლისათვის უარის თქმის შესახებ. აღნიშნული

ნორმიდან გამომდინარე, სასამართლოს მიაჩნია, რომ გასაჩივრებული აქტები

წარმოადგენენ ინდივიდუალურ ადმინისტრაციული-სამართლებრივ აქტებს,

რომელთა კანონშესაბამისობაც სასამართლომ უნდა შეამოწმოს მოცემული

სარჩელის ფარგლებში.

6.2. საქართველოს ზოგადი ადმინისტრაციული კოდექსის 601 მუხლის

თანახმად, ადმინისტრაციულ-სამართლებრივი აქტი ბათილია, თუ იგი

ეწინააღმდეგება კანონს ან არსებითად დარღვეულია მისი მომზადების ან

გამოცემის კანონმდებლობით დადგენილი სხვა მოთხოვნები. ამავე მუხლის მე–

2 ნაწილით, ადმინისტრაციულ-სამართლებრივი აქტის მომზადების ან

გამოცემის წესის არსებით დარღვევად ჩაითვლება ადმინისტრაციულ-

სამართლებრივი აქტის გამოცემა ამ კოდექსის 32–ე ან 34–ე მუხლით

გათვალისწინებული წესის დარღვევით ჩატარებულ სხდომაზე ან კანონით

გათვალისწინებული ადმინისტრაციული წარმოების სახის დარღვევით, ანდა

კანონის ისეთი დარღვევა, რომლის არარსებობის შემთხვევაში მოცემულ

საკითხზე მიღებული იქნებოდა სხვაგვარი გადაწყვეტილება.

6.3. საქართველოს ადმინისტრაციული საპროცესო კოდექსის 32.4. მუხლის

თანახმად, თუ სასამართლო მიიჩნევს, რომ ინდივიდუალური

ადმინისტრაციულ-სამართლებრივი აქტი გამოცემულია საქმისათვის არსებითი

მნიშვნელობის გარემოების გამოკვლევისა და შეფასების გარეშე, იგი

უფლებამოსილია სადავო საკითხის გადაუწყვეტლად ბათილად ცნოს

ინდივიდუალური ადმინისტრაციულ-სამართლებრივი აქტი და დაავალოს

ადმინისტრაციულ ორგანოს, ამ გარემოებათა გამოკვლევისა და შეფასების

შემდეგ გამოსცეს ახალი. სასამართლო ამ გადაწყვეტილებას იღებს, თუ

ინდივიდუალური ადმინისტრაციულ-სამართლებრივი აქტის ბათილად

ცნობისათვის არსებობს მხარის გადაუდებელი კანონიერი ინტერესი.

სასამართლო მიუთითებს საქართველოს ზოგადი ადმინისტრაციული

კოდექსის 97-ე მუხლზე, რომლის შესაბამისადაც ადმინისტრაციულმა ორგანომ

ყოველმხრივ უნდა გამოიკვლიოს, სწორად შეაფასოს საქმისათვის არსებითი

მნიშვნელობის მქონე გარემოებები და ისე გამოსცეს ადმინისტრაციული აქტი.

6.4. ,,საჯარო რეესტრის შესახებ“ საქართველოს კანონის მე–2 მუხლის ,,თ“

ქვეპუნქტის თანახმად, რეგისტრაცია არის ნივთსა და არამატერიალურ

ქონებრივ სიკეთეზე ამ კანონით განსაზღვრული უფლების, საჯარო-

სამართლებრივი შეზღუდვის და საგადასახადო გირავნობის/იპოთეკის, უძრავ

ნივთზე საკუთრების უფლებასთან დაკავშირებული ვალდებულების

წარმოშობის, მათში ცვლილების და მათი შეწყვეტის, უძრავ ნივთზე

საკუთრების უფლების მიტოვების, მიწის მიზნობრივი დანიშნულების და

სასოფლო-სამეურნეო დანიშნულების მიწის ნაკვეთის კატეგორიის შეცვლის,

ტყის ფონდის საზღვრის დადგენის და მასში ცვლილებების შეტანის, ასევე

ნივთსა და არამატერიალურ ქონებრივ სიკეთეზე უფლების სუბიექტისა და

ობიექტის საიდენტიფიკაციო მონაცემთა აღრიცხვა შესაბამის რეესტრში,

რეგისტრაციის თაობაზე გადაწყვეტილების მიღებით. ამავე კანონის მე-8

მუხლის 1-ლი პუნქტის თანახმად, სარეგისტრაციო წარმოების დაწყების

საფუძველია განცხადება ან უფლებამოსილი ორგანოს მიერ მიღებული

გადაწყვეტილება. ამავე მუხლის მე-2 პუნქტის თანახმად, განცხადებას უნდა

ერთვოდეს ინსტრუქციით განსაზღვრული სარეგისტრაციო დოკუმენტაცია და

ინფორმაცია. იმავე კანონის მე-9 მუხლის პირველი პუნქტის თანახმად,

რეგისტრაცია წარმოებს როგორც უშუალოდ სარეგისტრაციო თუ სხვა

დოკუმენტების, აგრეთვე ამ დოკუმენტაციის სათანადო წესით შექმნილი

ელექტრონული ასლების საფუძველზე. ამავე კანონის მე-2 მუხლის ,,ლ”

პუნქტის თანახმად, სარეგისტრაციო დოკუმენტაცია არის რეგისტრაციის

მიზნით მარეგისტრირებელ ორგანოში წარსადგენი სარეგისტრაციო და სხვა

დოკუმენტები, ხოლო ,,კ” პუნქტის თანახმად, სარეგისტრაციო დოკუმენტი არის

სამართლებრივი აქტი, რომელიც უშუალოდ წარმოშობს ამ კანონით

განსაზღვრული რეგისტრაციის მოთხოვნის უფლებას.

ამავე კანონის მე-8 მუხლის 1-ლი პუნქტის თანახმად, სარეგისტრაციო

წარმოების დაწყების საფუძველია განცხადება ან უფლებამოსილი ორგანოს

მიერ მიღებული გადაწყვეტილება. ამავე მუხლის მე-2 პუნქტის თანახმად,

განცხადებას უნდა ერთვოდეს ინსტრუქციით განსაზღვრული სარეგისტრაციო

დოკუმენტაცია და ინფორმაცია. იმავე კანონის მე-9 მუხლის პირველი პუნქტის

თანახმად, რეგისტრაცია წარმოებს როგორც უშუალოდ სარეგისტრაციო თუ

სხვა დოკუმენტების, აგრეთვე ამ დოკუმენტაციის სათანადო წესით შექმნილი

ელექტრონული ასლების საფუძველზე. ამავე კანონის მე-2 მუხლის ,,ლ”

პუნქტის თანახმად, სარეგისტრაციო დოკუმენტაცია არის რეგისტრაციის

მიზნით მარეგისტრირებელ ორგანოში წარსადგენი სარეგისტრაციო და სხვა

დოკუმენტები, ხოლო ,,კ” პუნქტის თანახმად, სარეგისტრაციო დოკუმენტი არის

სამართლებრივი აქტი, რომელიც უშუალოდ წარმოშობს ამ კანონით

განსაზღვრული რეგისტრაციის მოთხოვნის უფლებას.

სასამართლო ზემოაღნიშნული სამართლებრივი საფუძველზე განმარტავს, რომ

რეგისტრაციის განხორციელების მოთხოვნის მოტივით სარეგისტრაციო

სამსახურს უნდა მიმართოს დაინტერესებულმა პირმა (მესაკუთრემ) და

წარადგინოს სარეგისტრაციო დოკუმენტაცია.

განსახილველ შემთხვევაში მოსარჩელემ საკუთრების უფლების

რეგისტრაცია მოითხოვა მართლზომიერ მფლობელობაში

(სარგებლობაში) არსებულ უძრავ ნივთზე, მდებარე: ქ. მცხეთა

მუხათწყარო 600 კვ.მ..

6.5. სასამართლო განმარტავს, რომ საქართველოს კანონმდებლობით საჯარო

რეესტრს მინიჭებული აქვს გარკვეული წინაპირობების არსებობისას უძრავ

ნივთზე საკუთრების უფლების აღიარების ფუნქციაც. კერძოდ, ,,ფიზიკური და

კერძო სამართლის იურიდიული პირების მფლობელობაში (სარგებლობაში)

არსებულ მიწის ნაკვეთებზე საკუთრების უფლების აღიარების შესახებ"

საქართველოს კანონის მე-41 მუხლის პირველი პუნქტის თანახმად,

მართლზომიერ მფლობელობაში (სარგებლობაში) არსებულ მიწაზე

საკუთრების უფლების აღიარებაზე უფლებამოსილია საქართველოს

იუსტიციის სამინისტროს მმართველობის სფეროში მოქმედი საჯარო

სამართლის იურიდიული პირი – საჯარო რეესტრის ეროვნული სააგენტო

(შემდგომში – სააგენტო), რომელიც აღნიშნულ უფლებამოსილებას

ახორციელებს კანონით დადგენილი წესით.

ამავე მუხლის მე-2 პუნქტში კი მითითებულია, რომ მართლზომიერ

მფლობელობაში (სარგებლობაში) არსებულ მიწაზე საკუთრების უფლების

აღიარება ხორციელდება უძრავ ნივთებზე უფლებათა რეესტრში

მართლზომიერი მფლობელის (მოსარგებლის) საკუთრების უფლების

რეგისტრაციით. სასამართლო განმარტავს, რომ საჯარო რეესტრი

მართლზომიერ მფლობელობაში (სარგებლობაში) არსებულ მიწის ნაკვეთებზე

საკუთრების უფლების რეგისტრაციის შესახებ განცხადების განხილვისას

შესაბამისი კანონმდებლობის საფუძველზე განიხილავს მიწის ნაკვეთზე

საკუთრების უფლების აღიარების საკითხს, ხოლო მისი დადებითად

გადაწყვეტის შემთხვევაში უძრავ ნივთზე უფლებათა რეესტრში

არეგისტრირებს საკუთრების უფლებას, რაც ერთი წარმოების ფარგლებში

ხორციელდება.

6.6. სასამართლო მიუთითებს, რომ საქართველოს კანონმდებლობა

დეტალურად აწესრიგებს ფიზიკური და კერძო სამართლის იურიდიული

პირების მფლობელობაში (სარგებლობაში) არსებულ მიწის ნაკვეთებზე

საკუთრების უფლების აღიარების წინაპირობებს. კერძოდ: ,,ფიზიკური და

კერძო სამართლის იურიდიული პირების მფლობელობაში (სარგებლობაში)

არსებულ მიწის ნაკვეთებზე საკუთრების უფლების აღიარების შესახებ

საქართველოს კანონის მე-2 მუხლის ,,ა” ქვეპუნქტით მართლზომიერ

მფლობელობაში (სარგებლობაში) არსებული მიწა განმარტებულია, როგორც

სახელმწიფო საკუთრების სასოფლო ან არასასოფლო-სამეურნეო

დანიშნულების მიწის ნაკვეთი მასზე განთავსებული შენობა-ნაგებობით

(აშენებული, მშენებარე ან დანგრეული) ან მის გარეშე, რომელზედაც (მიწის

ნაკვეთზე ან შენობა-ნაგებობაზე) ფიზიკურ ან კერძო სამართლის იურიდიულ

პირს ან კანონით გათვალისწინებულ სხვა ორგანიზაციულ წარმონაქმნს

მართლზომიერი მფლობელობის უფლება წარმოეშვა ამ კანონის

ამოქმედებამდე, ასევე ტექნიკური ინვენტარიზაციის არქივში აღრიცხული,

1994 წლამდე თვითნებურად დაკავებული მიწა. ამავე მუხლის ,,ე” პუნქტის

თანახმად, დაინტერესებულ პირს წარმოადგენს ფიზიკური პირი, ასევე მისი

სავარაუდო მემკვიდრე ან უფლებამონაცვლე, რომელიც მართლზომიერად

ფლობს (სარგებლობს) სახელმწიფო საკუთრებაში არსებულ მიწის ნაკვეთს.

მიწის ნაკვეთზე მართლზომიერი მფლობელობის დამადასტურებელი

დოკუმენტების ჩამონათვალს განსაზღვრავს საქართველოს მთავრობის

2016 წლის 28 ივლისის #376 დადგენილებით ფიზიკური და კერძო

სამართლის იურიდიული პირების მფლობელობაში (სარგებლობაში)

არსებულ მიწის ნაკვეთებზე საკუთრების უფლების აღიარების წესისა

და საკუთრების უფლების მოწმობის ფორმის დამტკიცების შესახებ

აღნიშნული ნორმატიული აქტის მე-2 მუხლის პირველი პუნქტის ,,ბ”

ქვეპუნქტის თანახმად, უფლების დამადასტურებელი დოკუმენტი არის მიწის

მართლზომიერი მფლობელობის (სარგებლობის) ან/და თვითნებურად

დაკავების დამადასტურებელი დოკუმენტი. ამავე მუხლის ,,გ” ქვეპუნქტის

შესაბამისად, მიწის მართლზომიერი მფლობელობის (სარგებლობის)

დამადასტურებელი დოკუმენტი – 1994 წლამდე უძრავი ნივთის მფლობელად

(მოსარგებლედ) ტექნიკური ინვენტარიზაციის არქივში აღრიცხვის

დამადასტურებელი ცნობა-დახასიათება თანდართული უფლების

დამადასტურებელი დოკუმენტით (ასეთის არსებობის შემთხვევაში), საკომლო

წიგნიდან ამონაწერი, მებაღის წიგნაკი, „საქართველოს რესპუბლიკაში

სასოფლო-სამეურნეო დანიშნულების მიწის რეფორმის შესახებ“ საქართველოს

რესპუბლიკის მინისტრთა კაბინეტის 1992 წლის 18 იანვრის №48

დადგენილების შესაბამისად, სოფლის (დაბის) ადგილობრივი მმართველობის

ორგანოების გადაწყვეტილებით შექმნილი მიწის რეფორმის კომისიის მიერ

შედგენილი და სოფლის (დაბის) ყრილობაზე (საერთო კრებაზე)

დამტკიცებული მიწების განაწილების სია, თანდართული მიწის გამოყოფის

გეგმით ან მის გარეშე, ამ წესის მიზნებისათვის ადგილობრივი

თვითმმართველობის (მმართველობის) ორგანოების მიერ დამტკიცებული

მიწის გადასახადის გადამხდელთა სია (საგადასახადო სია), „ფიზიკური

პირებისა და კერძო სამართლის იურიდიული პირების სარგებლობაში

არსებული არასასოფლო-სამეურნეო დანიშნულების მიწის კერძო საკუთრებად

გამოცხადების შესახებ“ საქართველოს კანონის ამოქმედებამდე დადგენილი

წესით, სახელმწიფო ან ადგილობრივი თვითმმართველობისა და

მმართველობის ორგანოების მიერ გაცემული მიწის ნაკვეთის მიმაგრების აქტი,

მიწის ნაკვეთის გეგმა, სასამართლოს აქტი ან სხვა დოკუმენტი;

სასამართლო ყურადღებას ამახვილებს იმ გარემოებაზე, რომ მართალია,

ზემოაღნიშნულ მუხლში მითითებულია მართლზომიერი მფლობელობის

დამადასტურებელო დოკუმენტები, მაგრამ ამავე მუხლის ბოლოს

წინადადების თანახმად, მართლზომიერი მფლობელობა შეიძლება ასევე

დადასტურდეს ,,სხვა დოკუმენტით“ .ამდენად, კანონმდებელმა გამოხატა

აშკარა ნება, რომ ბრძანებულების მე-2 მუხლის პირველი პუნქტის ,,გ”

ქვეპუნქტში ჩამოთვლილი დოკუმენტაციის არ არსებობის

შემთხვევაში, მიწის ნაკვეთის მართლზომიერი მფლობელობის ფაქტი

შეიძლება დადასტურებულიყო ,,სხვა დოკუმენტითაც“.სასამართლო

აღნიშნავს, რომ მფლობელობა არის ფაქტი და მართლზომიერ მფლობელად

ითვლება ყველა ის პირი, რომელიც სამართლებრივ საფუძველზე

ახორციელებს ნივთის მიმართ ფაქტობრივ ბატონობას. ცალსახაა, რომ

მართლზომიერი მფლობელობისათვის საჭიროა, რომ პირი მართლზომიერი

საფუძვლით იყოს ნივთს დაუფლებული და მართლზომიერად განაგრძობდეს

მის მფლობელობას (სარგებლობას). სასამართლო განმარტავს, რომ მართალია

მოსარჩელის მიერ ვერც ადმინისტრაციულ ორგანოსა და ვერც სასამართლოში

ვერ იქნა წარმოდგენილი მიწის ნაკეთის მართლზომიერი მფლობელობის

დამადასტურებელი დოკუმენტი, მაგრამ როგორც ადმინისტრაციულ ორგანოს,

უნდა ემსჯელათ იმ გარემოებაზე, განმცხადებლის მიერ წარდგენილი

დოკუმენტაცია, ხომ არ მიეკუთვნებოდა სწორედ იმ ,,სხვა დოკუმენტებს”,

რომელთა საშუალებითაც დაინტერესებული პირის მიერ შესაძლებელი იყო

მიწის ნაკვეთზე მართლზომიერი მფლობელობის დადასტურება, მით უფრო იმ

ვითარებაში, როდესაც სარეგისტრაციოდ წარდგენილ სადავო მიწის

ნაკვეთზე ზედდება არ ფიქსირდება. ასევე, დგინდება, რომ სადავო

მიწის ნაკვეთზე სხვა მესამე პირს მოთხოვნა არ წარმოუდგენია.

6.7. საქართველოს იუსტიციის მინისტრის 2010 წლის 15 იანვრის№4 ბრძანებით

დამტკიცებული ,,საჯარო რეესტრის შესახებ ინსტრუქციის” 18-ე მუხლის

პირველი ნაწილის თანახმად, სააგენტო იღებს გადაწყვეტილებას

რეგისტრაციის (მოთხოვნის დაკმაყოფილების) შესახებ, თუ არ არსებობს

რეგისტრაციაზე უარის თქმის, სარეგისტრაციო წარმოების შეჩერების ან

შეწყვეტის საფუძლები.

სასამართლო აღნიშნავს, რომ ,,საჯარო რეესტრის შესახებ’’ საქართველოს

კანონში (21-ე, 22-ე და 23-ე მუხლები) კონკრეტულად არის გაწერილი ის

საფუძვლები, რომელთა არსებობის შემთხვევაშიც სარეგისტრაციო ორგანო

უფლებამოსილია უარი უთხრას პირს რეგისტრაციაზე, შეაჩეროს და/ან

შეწყვიტოს სარეგისტრაციო წარმოება.

6.8. სასამართლო განმარტავს, რომ დაინტერესებული პირის მიერ ერთსა და

იმავე საკითხზე ადმინისტრაციულ ორგანოში განცხადების წარდგენაზე

შეზღუდვებს ადგენს საქართველოს ზოგადი ადმინისტრაციული კოდექსის 102-

ე მუხლი. მითითებული მუხლის პირველი ნაწილის თანახმად, განცხადება იმ

საკითხთან დაკავშირებით, რომლის თაობაზედაც არსებობს

ადმინისტრაციული ორგანოს მიერ გამოცემული ინდივიდუალური

ადმინისტრაციულ-სამართლებრივი აქტი განცხადების, აგრეთვე საჩივრის

დაკმაყოფილებაზე უარის თქმის შესახებ, შეიძლება წარდგენილი იქნეს

მხოლოდ იმ შემთხვევაში, თუ ფაქტობრივი ან სამართლებრივი მდგომარეობა,

რომელიც საფუძვლად დაედო ინდივიდუალური ადმინისტრაციულ-

სამართლებრივი აქტის გამოცემას, შეიცვალა დაინტერესებული პირის

სასარგებლოდ, ან თუ არსებობს ახლად აღმოჩენილი ან ახლად გამოვლენილი

გარემოებანი (მტკიცებულებები), რომლებიც განაპირობებს

განმცხადებლისათვის უფრო ხელსაყრელი ინდივიდუალური

ადმინისტრაციულ-სამართლებრივი აქტის გამოცემას.

ამდენად, მოქმედი კანონმდებლობა უშვებს ადმინისტრაციული ორგანოსათვის

იმ საკითხზე ხელახლა მიმართვის შესაძლებლობას, რომლის თაობაზეც

არსებობს ადმინისტრაციული ორგანოს გადაწყვეტილება მოთხოვნის

დაკმაყოფილებაზე უარის თქმის შესახებ მხოლოდ განსაზღვრულ პირობებში:

როდესაც შეიცვალა ფაქტობრივი ან სამართლებრივი მდგომარეობა, რომელიც

საფუძვლად დაედო განცხადებას ადმინისტრაციული საჩივრის

დაკმაყოფილებაზე უარის თქმის შესახებ ადმინისტრაციული ორგანოს მიერ

გამოცემულ ინდივიდუალური ადმინისტრაციულ-სამართლებრივი აქტს, ან თუ

არსებობს ახლად აღმოჩენილი ან გამოვლენილი გარემოება (მტკიცებულება),

რომელიც განაპირობებს განმცხადებლისათვის უფრო ხელსაყრელი

გადაწყვეტილების მიღებას.

სასამართლო ასევე მიუთითებს საქართველოს ზოგადი ადმინისტრაციული

კოდექსის 102-ე მუხლის მე-2 ნაწილზე, რომლის თანახმად, თუ განცხადებაში

არ არის მითითებული ახლად აღმოჩენილი ან ახლად გამოვლენილი

გარემოებანი, ადმინისტრაციული ორგანო განცხადების განუხილველად

გამოსცემს ინდივიდუალურ ადმინისტრაციულ-სამართლებრივ აქტს

განცხადებაზე უარის თქმის შესახებ. ინდივიდუალურ ადმინისტრაციულ-

სამართლებრივ აქტში მითითებული უნდა იყოს ის სამართლებრივი აქტი,

რომლის საფუძველზედაც უარი ითქვა განცხადების დაკმაყოფილებაზე.

ამასთან, სასამართლო ყურადღებას ამახვილებს იმ მტკიცებულებებს, რაც

წარდგენილი იქნა მოსარჩელის მიერ მიწის ნაკვეთის საკუთრებაში

რეგისტრაციის მოთხოვნის თაობაზე კერძოდ, დაინტერესებულმა პირმა

უფლების დამადასტურებელ დოკუმენტად წარადგინა საქართველოს სსრ

სახალხო განათლების სამინისტროს მებაღეობის ამხანაგობის გამგეობის 1988

წლის 10 დეკემბრის №1/50 წერილი ვ--------------------- გადახდის ქვითარი,

სამკვიდრო მოწმობა №120547623 და ი------------–------------------------------------–-–---–

ის ნოტარიულად დამოწმებული განცხადება. საქართველოს სსრ სახალხო

განათლების სამინისტროს მებაღეობის ამხანაგობის გამგეობის 1988 წლის 10

დეკემბრის №1/50 წერილის თანახმად, მებაღეობის ამხანაგობის გამგეობა

მიმართავდა მის წევრ - ვ.მ-------------- რათა მას გადაეხადა მებაღეობის

ამხანაგობის დარჩენილი შესატანი თანხა - 500 მანეთის ოდენობით, გადახდის

ქვითრის (შემოსავლის ორდერი №55) თანახმად კი, ვი-–------------------–---------------

-ადაიხადა 1000 მანეთი. ნოტარიუს ნ----------ის მიერ 2012 წლის 28 მაისს

დამოწმებული №120547623 სამკვიდრო მოწმობის თანახმად, გ-------------–---–-

არის მამკვიდრებლის - ვ--–----------------ს პირველი რიგის მემკვიდრე - შვილი

და მან სრულად მიიღო სამკვიდრო - აქტივებით და პასივებით. ნოტარიუს მ-----

–-------–---–-- მიერ 2010 წლის 2 ივლისს დამოწმებული№100652595 განცხადების

თანახმად, ი------------–---------------------------------–-–---–ი ადასტურებენ, რომ ვ--–--------

----------რის განათლების სამინისტროს მებაღეობის ამხანაგობის წევრი და

ფლობს№440 მიწის ნაკვეთს მუხათწყაროში.

დადგენილია ისიც, რომ სასამართლოს მიერ გამოვლენილი ზემოაღნიშნული

გარემოება ადმინისტრაციულ ორგანოს მხრიდან საკითხის განხილვისას

დადგენილი და შეფასებული არ ყოფილა. შესაბამისად, სასამართლო თვლის,

რომ საქმის სასამართლო განხილვაზე გამოვლენილი ახალი გარემოებისა და

მოსარჩელის განცხადებაში მითითებულ №------------ (06.02.2018) საქმეზე

წარდგენილი დოკუმენტების შეფასებისა და ურთიერთშეჯერების

საფუძველზე, ასევე ზემოთ ხსენებული მითითებული გარემოების

გათვლისწინებით შესაძლოა მოსარჩელის სასარგებლო

გადაწყვეტილების მიღება.

ზემოაღნიშნული მსჯელობიდან გამომდინარე სასამართლო მიიჩნევს, რომ

სარჩელი საჯარო რეესტრის ეროვნული სააგენტოს 2018 წლის 13 თებერვლის

№--------------- გადაწყვეტილების ბათილად ცნობის თაობაზე მოთხოვნა

საფუძვლიანია, რის გამოც იგი ბათილად უნდა იქნეს საქართველოს

ადმინისტრაციული საპროცესო კოდექსის 32-ე მუხლის მე-4 ნაწილის

საფუძველზე.

6.9. მოსარჩელე მხარის ერთ-ერთ მოთხოვნას წარმოადგენს საჯარო რეესტრის

ეროვნული სააგენტოს 2018 წლის 05 მარტის №------ გადაწყვეტილების

ბათილად ცნობა, რომლითაც მას უარი ეთქვა ადმინისტრაციული საჩივრის

დაკმაყოფილებაზე. მოთხოვნის ამ ნაწილშიც სარჩელი საფუძვლიანია,

კერძოდ:საქართველოს ზოგადი ადმინისტრაციული კოდექსის 601 მუხლის

მესამე ნაწილის თანახმად, ადმინისტრაციულ-სამართლებრივ აქტს ბათილად

ცნობს მისი გამომცემი ადმინისტრაციული ორგანო, ხოლო საჩივრის ან

სარჩელის შემთხვევაში – ზემდგომი ადმინისტრაციული ორგანო ან

სასამართლო. ამავე კოდექსის 185-ე მუხლის თანახმად, თუ ამ თავით სხვა რამ

არ არის დადგენილი, ადმინისტრაციულ საჩივართან დაკავშირებით

ადმინისტრაციული წარმოებისას გამოიყენება მარტივი ადმინისტრაციული

წარმოების წესები.

საქართველოს ზოგადი ადმინისტრაციული კოდექსის 201-ე მუხლის პირველი

ნაწილის თანახმად, ადმინისტრაციულ ორგანოს ადმინისტრაციული საჩივრის

განხილვის შედეგად გამოაქვს ერთ-ერთი შემდეგი გადაწყვეტილება: ა)

ადმინისტრაციული საჩივრის დაკმაყოფილების შესახებ; ბ) ადმინისტრაციული

საჩივრის დაკმაყოფილებაზე უარის თქმის თაობაზე; გ) ადმინისტრაციული

საჩივრის ნაწილობრივ დაკმაყოფილების შესახებ. ამავე მუხლის მესამე

ნაწილის თანახმად კი ადმინისტრაციულ საჩივართან დაკავშირებულ

ადმინისტრაციულ-სამართლებრივ აქტს კანონიერებისა და

მიზანშეწონილობის თვალსაზრისით ამოწმებს ადმინისტრაციული ორგანო.

ადმინისტრაციული საჩივრის განმხილველი ადმინისტრაციული ორგანო

ვალდებულია შეამოწმოს, აკმაყოფილებს თუ არა ადმინისტრაციულ-

სამართლებრივი აქტი კანონის იმ მოთხოვნას, რომელიც ადმინისტრაციული

საჩივრის წარმდგენ პირს ანიჭებს რაიმე უფლებას ან უპირატესობას.

სასამართლოს მიაჩნია, რომ მოცემულ შემთხვევაში იმდენად, რამდენადაც

დადგენილი იქნა, რომ საქართველოს იუსტიციის სამინისტროს საჯარო

რეესტრის ეროვნული სააგენტოს საჯარო რეესტრის ეროვნული სააგენტოს 2018

წლის 13 თებერვლის №--------------- გადაწყვეტილება რეგისტრაციაზე უარის

თქმის შესახებ, როგორც ინდივიდუალური ადმინისტრაციულ-

სამართლებრივი აქტი, კანონის მოთხოვნათა დარღვევით არის მიღებული და

იგი მოსარჩელის კანონიერ ინტერესებს საკუთრებასთან დაკავშირებით

პირდაპირ და უშუალო ზიანს აყენებს, აღნიშნული გარემოება თავის მხრივ

გასაჩივრებული აქტის ბათილად ცნობის სამართლებრივ საფუძველს

წარმოადგენს, - შესაბამისად ბათილად უნდა იქნეს ცნობილი საქართველოს

იუსტიციის სამინისტროს საჯარო რეესტრის ეროვნული სააგენტოს 2018

წლის 05 მარტის №------ გადაწყვეტილებაც, რომლითაც მოსარჩელის

ადმინისტრაციული საჩივარი არ დაკმაყოფილდა და ძალაში დარჩა

გასაჩივრებული გადაწყვეტილება, მით უფრო მაშინ, როდესაც

ადმინისტრაციულ საჩივარს, როგორც უფლების დაცვის საშუალებას,

მხარისთვის განსაკუთრებული ინტერესი გააჩნია და ადმინისტრაციული

წარმოება ადმინისტრაციულ საჩივართან დაკავშირებით გულისხმობს

ინდივიდუალურ ადმინისტრაციულ-სამართლებრივი აქტის კანონიერების

გადამოწმებას, რომელიც თავის თავში მოიცავს აქტის, როგორც ფორმალური,

ისე მატერიალური კანონიერების გადამოწმებას. სასამართლო მიუთითებს,

რომ საქართველოს იუსტიციის სამინისტროს საჯარო რეესტრის ეროვნულ

სააგენტოს, როგორც საჩივრის განმხილველ ორგანოს, გასაჩივრებული აქტის

კანონიერებისა და მიზანშეწონილობის გადამოწმების ვალდებულება

წარმოეშვება მაღალი ხარისხით, რაც გულისხმობს იმას, რომ მის მიერ

გამოკვლეული უნდა ყოფილიყო საქმისთვის მნიშვნელობის მქონე ყველა

გარემოება და აღნიშნულის საფუძველზე მიღებული უნდა ყოფილიყო

გადაწყვეტილება საჩივრის დაკმაყოფილების ან საჩივრის დაკმაყოფილებაზე

უარის თქმის შესახებ.

6.10. საქართველოს ადმინისტრაციული საპროცესო კოდექსის 23.1 მუხლის

თანახმად, სარჩელი შეიძლება აღიძრას ადმინისტრაციულ-სამართლებრივი

აქტის გამოცემის მოთხოვნით. საქართველოს ადმინისტრაციული საპროცესო

კოდექსის 33-ე მუხლის პირველი ნაწილის შესაბამისად, თუ

ადმინისტრაციულ-სამართლებრივი აქტის გამოცემაზე უარი კანონს

ეწინააღმდეგება ან დარღვეულია მისი გამოცემის ვადა და ეს პირდაპირ და

უშუალო ზიანს აყენებს მოსარჩელის კანონიერ უფლებას ან ინტერესს,

სასამართლო ამ კოდექსის 23-ე მუხლში აღნიშნულ სარჩელთან

დაკავშირებით გამოიტანს გადაწყვეტილებას, რომლითაც ადმინისტრაციულ

ორგანოს ავალებს გამოსცეს ადმინისტრაციულ-სამართლებრივი აქტი.

სასამართლო დამატებით აღნიშნავს, რომ საქართველოს იუსტიციის მინისტრის

2016 წლის 3 მაისის საჯარო სამართლის იურიდიული პირის – საჯარო რეესტრის

ეროვნული სააგენტოს დებულების დამტკიცების შესახებ №134 ბრძანების, მე-3

თავი განსაზღვრავს საჯარო რეესტრის ეროვნული სააგენტოს სტრუქტურას.

ამავე ბრძანების მე-5 მუხლის პირველი ნაწილის თანახმად, სააგენტო მასზე

დაკისრებული ფუნქციების შესრულებას უზრუნველყოფს სტრუქტურული

ქვედანაყოფების, მასში შემავალი სტრუქტურული ერთეულებისა და

ტერიტორიული სამსახურების მეშვეობით. ამავე ბრძანების მე-6 მუხლის

პირველი ნაწილის თანახმად, სააგენტოს სტრუქტურული ქვედანაყოფები და

მასში შემავალი სტრუქტურული ერთეულებია: ა) ადმინისტრაციული

უზრუნველყოფისა და საზოგადოებასთან ურთიერთობის სამსახური,

http://www.matsne.gov.ge 04015000022027016638 რომელშიც შედის: ა.ა)

ადმინისტრაციის განყოფილება; ა.ბ) საზოგადოებასთან ურთიერთობის

განყოფილება; ა.გ) საერთაშორისო ორგანიზაციებთან ურთიერთობის

განყოფილება; ა.დ) კანცელარია (განყოფილება); ბ) ადამიანური რესურსების

მართვის სამსახური; გ) შიდა კონტროლის სამსახური; დ) იურიდიული

დეპარტამენტი, რომელშიც შედის: დ.ა) ადმინისტრაციული წარმოების

სამსახური; დ.ბ) სასამართლოებთან ურთიერთობის სამსახური; დ.გ)

სამართლებრივი უზრუნველყოფის სამსახური; ე) ქონების რეგისტრაციის

დეპარტამენტი, რომელშიც შედის: ე.ა) ცენტრალიზებული

რეგისტრაციის სამსახური; ე.ბ) რეგიონული რეგისტრაციის მართვის

სამსახური, რომელსაც ექვემდებარება ამ მუხლის მე-2 პუნქტით

განსაზღვრული ტერიტორიული სამსახურები; ვ) მეწარმეთა და იურიდიულ

პირთა რეგისტრაციის დეპარტამენტი, რომელშიც შედის: ვ.ა) ბიზნესის

რეგისტრაციის სამსახური; ვ.ბ) მოქალაქეთა პოლიტიკური გაერთიანებების

რეგისტრაციის სამსახური; ზ) შეზღუდვებისა და უფლებების რეგისტრაციის

სამსახური; თ) სამისამართო სამსახური; ი) საინფორმაციო სამსახური,

რომელშიც შედის: ი.ა) საინფორმაციო სერვისების განყოფილება; ი.ბ)

ამონაწერის მომზადების განყოფილება; ი.გ) ცნობა-დახასიათების მომზადების

განყოფილება; ი.დ) საარქივო ინფორმაციის განყოფილება; ი.ე) საკადასტრო

ინფორმაციის განყოფილება; კ) მონაცემთა დამუშავებისა და განახლების

სამსახური; ლ) გეოდეზიისა და გეოინფორმაციის დეპარტამენტი, რომელშიც

შედის: ლ.ა) გეოდეზიისა და კარტოგრაფიის სამსახური; ლ.ბ) სივრცითი

ინფორმაციის სამსახური; http://www.matsne.gov.ge 04015000022027016638 ლ.გ)

კადასტრის უზრუნველყოფის სამსახური; მ) არქივის სამსახური; ნ) სკანირების

სამსახური; ო) ინფორმაციული ტექნოლოგიების დეპარტამენტი, რომელშიც

შედის: ო.ა) პროგრამული უზრუნველყოფის განვითარების სამსახური; ო.ბ)

ინფრასტრუქტურის მართვისა და განვითარების სამსახური; ო.გ) მონაცემთა

დამუშავებისა და სტატისტიკის სამსახური; ო.დ) მომხმარებელთა მხარდაჭერის

სამსახური; პ) მომსახურების ხარისხის განვითარების სამსახური, რომელშიც

შედის: პ.ა) ავტორიზებულ პირებთან ურთიერთობის განყოფილება; პ.ბ)

პროდუქტების განვითარებისა და გაყიდვების განყოფილება; ჟ) პროექტების

მართვის სამსახური; რ) საფინანსო-ეკონომიკური სამსახური; ს) სამეურნეო

სამსახური; ტ) შესყიდვების სამსახური. 2. სააგენტოს ტერიტორიული

სამსახურებია: ა) აჭარის რეგიონული ოფისი; ბ) გურიის რეგიონული ოფისი;

გ) იმერეთის რეგიონული ოფისი; დ) კახეთის რეგიონული ოფისი; ე)

სამეგრელოს რეგიონული ოფისი; ვ) სამცხე-ჯავახეთის რეგიონული ოფისი; ზ)

ქვემო ქართლის რეგიონული ოფისი; თ) შიდა ქართლის რეგიონული ოფისი; ი)

აბაშის ფილიალი; კ) ადიგენის ფილიალი; ლ) ამბროლაურის ფილიალი; მ)

ასპინძის ფილიალი; ნ) ახალგორის ფილიალი; ო) ახალქალაქის ფილიალი; პ)

ახმეტის ფილიალი; ჟ) ბაღდათის ფილიალი; რ) ბოლნისის ფილიალი; ს)

ბორჯომის ფილიალი; ტ) გაგრის ფილიალი; უ) გალის ფილიალი; ფ) გარდაბნის

ფილიალი; ქ) გუდაუთის ფილიალი; ღ) გულრიფშის ფილიალი; ყ)

დედოფლისწყაროს ფილიალი; შ) დმანისის ფილიალი; ჩ) დუშეთის ფილიალი;

ც) ერედვის ფილიალი; ძ) ვანის ფილიალი; წ) ზესტაფონის ფილიალი; ჭ)

თეთრიწყაროს ფილიალი; ხ) თერჯოლის ფილიალი; ჯ)კასპის ფილიალი; ჰ)

ლაგოდეხის ფილიალი; ჰ1 )ლანჩხუთის ფილიალი; ჰ 2 )ლენტეხის ფილიალი; ჰ

3 ) მარტვილის ფილიალი; ჰ 4 ) მცხეთის ფილიალი; ჰ 5 ) ნინოწმინდის

ფილიალი; ჰ 6 ) ონის ფილიალი; ჰ 7 ) ოჩამჩირის ფილიალი; ჰ 8 ) საგარეჯოს

ფილიალი; ჰ 9 ) სამტრედიის ფილიალი; http://www.matsne.gov.ge

04015000022027016638 ჰ 10) საჩხერის ფილიალი; ჰ 11) სენაკის ფილიალი; ჰ 12)

სოხუმის ფილიალი; ჰ 13) ტყიბულის ფილიალი; ჰ 14) ქარელის ფილიალი; ჰ 15)

ქედის ფილიალი; ჰ 16) ქობულეთის ფილიალი; ჰ 17) ქურთის ფილიალი; ჰ 18)

შუახევის ფილიალი; ჰ 19) ჩოხატაურის ფილიალი; ჰ 20) ჩხოროწყუს ფილიალი;

ჰ 21) ცაგერის ფილიალი; ჰ 22) ცხინვალის ფილიალი; ჰ 23) წალენჯიხის

ფილიალი; ჰ 24) წალკის ფილიალი; ჰ 25) წნორის ფილიალი; ჰ 26) წყალტუბოს

ფილიალი; ჰ 27) ჭიათურის ფილიალი; ჰ 28) ხარაგაულის ფილიალი; ჰ 29)

ხაშურის ფილიალი; ჰ 30) ხელვაჩაურის ფილიალი; ჰ 31) ხობის ფილიალი; ჰ 32)

ხონის ფილიალი; ჰ 33) ხულოს ფილიალი; ჰ 34) ჯავის ფილიალი.

6.10. ზემოაღნიშნული გარემოებების გათვალისწინებით, სასამართლო

მიიჩნევს, რომ სადავო საკითხის გადაუწყვეტლად ბათილად უნდა იქნეს

ცნობილი საჯარო რეესტრის ეროვნული სააგენტოს 2018 წლის 13 თებერვლის

№--------------- და საჯარო რეესტრის ეროვნული სააგენტოს 2018 წლის 05 მარტის

№------ გადაწყვეტილებები და მოპასუხე ადმინისტრაციულ ორგანოს საჯარო

რეესტრის ეროვნულ სააგენტოს ქონების რეგისტრაციის დეპარტამენტის

ცენტრალიზებული რეგისტრაციის სამსახურს დაევალოს ახალი

ადმინისტრაციულ-სამართლებრივი აქტის გამოცემა გ-------------–---–-ს სახელით

წარდგენილი 2018 წლის 06 თებერვლის #------------ განაცხადის საფუძველზე

სასოფლო-სამეურნეო დანიშნულების მიწის ნაკვეთის რეგისტრაციის

თაობაზე.

7. საპროცესო ხარჯები:

საქართველოს ადმინისტრაციული საპროცესო კოდექსის 10.2 მუხლის

თანახმად, თუ ინდივიდუალური ადმინისტრაციული-სამართლებრივი აქტი

გამოცემული იყო საქმის გარემოებების სათანადო გამოკვლევის გარეშე,

ადმინისტრაციული ორგანო ვალდებულია აანაზღაუროს პროცესის ხარჯები

მის სასარგებლოდ გადაწყვეტილების გამოტანის შემთხვევაშიც. სამოქალაქო

საპროცესო კოდექსის 53-ე მუხლის თანახმად, იმ მხარის მიერ გაღებული

ხარჯების გადახდა, რომლის სასარგებლოდაც იქნა გამოტანილი

გადაწყვეტილება, ეკისრება მეორე მხარეს, თუნდაც ეს მხარე

განთავისუფლებული იყოს სახელმწიფო ბიუჯეტში სასამართლო ხარჯების

გადახდისაგან. საქართველოს სამოქალქო საპროცესო კოდექსის 55-ე მუხლის

პირველი ნაწილის თანახმად, სასამართლოს მიერ საქმის განხილვასთან

დაკავშირებით გაწეული ხარჯები და სახელმწიფო ბაჟი, რომელთა

გადახდისაგან განთავისუფლებული იყო მოსარჩელე, გადახდება მოპასუხეს

ბიუჯეტის შემოსავლის სასარგებლოდ, მოთხოვნათა იმ ნაწილის

პროპორციულად, რომელიც დაკმაყოფილებულია. ხოლო ამავე კოდექსის 37-ე

მუხლის მე-2 ნაწილის თანახმად, სასამართლო ხარჯებს მოიცავს სახელმწიფო

ბაჟი, ხოლო მოსარჩელე სახელმწიფო ბაჟის შესახებ საქართველოს კანონის მე-

5 მუხლის ;მ; პუნქტის თანახმად გათავისუფლებულია ბაჟის გადახდისგან

ამდენად, სასამართლოს მიაჩნია, რომ მოპასუხეს სახელმწიფო ბიუჯეტის

სასარგებლოდ უნდა დაეკისროს სახელმწიფო ბაჟის 1--------ლარის გადახდა.

8. უზრუნველყოფის ღონისძიებასთან დაკავშირებული საკითხები

მოცემულ საქმეზე სარჩელის უზრუნველყოფის ღონისძიება გამოყენებული არ

ყოფილა.

ს ა რ ე ზ ოლ უ ც ი ო ნ ა წ ი ლ ი:

სასამართლომ იხელმძღვანელა საქართველოს ადმინისტრაციული საპროცესო

კოდექსის პირველი მუხლის მე-2 ნაწილით, 32-ე მუხლის მე-4 ნაწილი, მე-12,

მე-13, 22-ე, 23-ე და საქართველოს სამოქალაქო საპროცესო კოდექსის მე-8, 55-ე,

243-ე, 244-ე, 248-ე, 249-ე, 257-ე, 364-ე და 369-ე მუხლებით და

გ ა დ ა წ ყ ვ ი ტ ა:

1. გ-------------–---–-ს სარჩელი დაკმაყოფილდეს ნაწილობრივ.

2. სადავო საკითხის გადაუწყვეტლად ბათილად იქნეს ცნობილი საჯარო

რეესტრის ეროვნული სააგენტოს 2018 წლის 13 თებერვლის №--------------- და

საჯარო რეესტრის ეროვნული სააგენტოს 2018 წლის 05 მარტის №------

გადაწყვეტილებები და მოპასუხე ადმინისტრაციულ ორგანოს საჯარო

რეესტრის ეროვნულ სააგენტოს ქონების რეგისტრაციის დეპარტამენტის

ცენტრალიზებული რეგისტრაციის სამსახურს დაევალოს ახალი

ადმინისტრაციულ-სამართლებრივი აქტის გამოცემა გ-------------–---–-ს სახელით

წარდგენილი 2018 წლის 06 თებერვლის #------------ განაცხადის საფუძველზე

სასოფლო-სამეურნეო დანიშნულების მიწის ნაკვეთის რეგისტრაციის

თაობაზე.

3.მოსარჩელე გათავისუფლებულია სარჩელზე სახელმწიფო ბაჟის

გადახდისგან.

4. მოპასუხეს - საჯარო რეესტრის ეროვნული სააგენტოს დაეკისროს

სახელმწიფო ბიუჯეტის სასარგებლოდ სახელმწიფო ბაჟის 1-------- ლარის

გადახდა.

5. გადაწყვეტილება შეიძლება გასაჩივრდეს სააპელაციო საჩივრის შეტანის

გზით თბილისის სააპელაციო სასამართლოს ადმინისტრაციულ საქმეთა

პალატაში (მდებარე ქ.თბილისი, გრ. რობაქიძის გამზ. №7ა) მცხეთის რაიონული

სასამართლოს ადმინისტრაციულ საქმეთა კოლეგიის მეშვეობით (მდებარე ქ.

მცხეთა სამხედროს ქ. #17) 14 დღის ვადაში დასაბუთებული გადაწყვეტილების

მხარეთათვის გადაცემის მომენტიდან. ამ ვადის გაგრძელება და აღდგენა

დაუშვებელია. იგი იწყება მხარისათვის გადაწყვეტილების ასლის გადაცემის

მომენტიდან. გადაწყვეტილების გადაცემის მომენტად ითვლება

დასაბუთებული გადაწყვეტილების ასლის მხარისათვის ჩაბარება უშუალოდ

სასამართლოში ან საქართველოს სამოქალაქო საპროცესო კოდექსის 70-78-ე

მუხლების შესაბამისად;

მოსამართლე კობა გოცირიძე


